O dawel ddinas Bethlehem

O dawel ddinas Bethlehem,

  o dan dy sêr di-ri',

Ac awel fwyn Jwdea'n dwyn

  ei miwsig atat ti:

Daw heno seren newydd, dlos

  i wenu uwch dy ben,

A chlywir cân angylion glân

  yn llifo drwy y nen.

O dawel ddinas Bethlehem,

  bugeiliaid heno a ddaw

Dros bant a bryn at breseb syn

  oddi ar y meysydd draw;

A chwilio wnânt am faban bach

  sy'n dod yn Geidwad dyn,

Yn obaith byw i ddynol-ryw,

  y Bugail da ei hun.

O dawel ddinas Bethlehem,

  pwy heno ynot sydd?

Pa ddieithr wawr sy'n dod i lawr,

  pa ryw dragwyddol ddydd?

Os cysgu'n dawel heno 'rwyt

  daw golau penna'r nef

I'r ogof laith i ddechrau'r daith:

  gogoniant iddo ef!

Dyma ni’n mynd i Fethlehem

Dyma ni’n mynd i Fethlehem,

I Fethlehem, i Fethlehem,

Dyma ni’n mynd i Fethlehem,

Ar fore dydd Nadolig.

Beth welwn ni ym Methlehem

Ym Methlehem, ym Methlehem

Beth welwn ni ym Methlehem

Ar fore dydd Nadolig.

Y baban yn cysgu ym Methlehem

Ym Methlehem, ym Methlehem

Y Baban yn cysgu ym Methlehem

Ar fore dydd Nadolig
Dyma ni’n dod i Fethlehem,

I Fethlehem, i Fethlehem,

Dyma ni’n dod i Fethlehem,

I weld y baban Iesu.

Sêr y nos yn gwenu,

Sêr y nos yn gwenu,

Clychau llon yn canu,

Dewch i breseb Bethlehem,

I weld y Baban Iesu.

Dewch i breseb Bethlehem,

I weld y Baban Iesu.

Mair ei fam yn canu

Suo-gân i’r babi,

Dewch i breseb Bethlehem,

I weld y Baban Iesu.

Dewch i breseb Bethlehem

I weld y Baban Iesu.

Sêr y nos yn gwenu,

Clychau llon yn canu,

Dewch i breseb Bethlehem,

I weld y Baban Iesu.

Dewch i breseb Bethlehem,

I weld y Baban Iesu.

I Orwedd Mewn Preseb
I orwedd mewn preseb rhoed Crëwr y byd,
nid oedd ar ei gyfer na gwely na chrud;
y sêr oedd yn syllu ar dlws faban Mair
yn cysgu yn dawel ar wely o wair.

A’r gwartheg yn brefu, y baban ddeffroes,
nid ofnodd, cans gwyddai na phrofai un loes.
‘Rwyf, Iesu, ‘n dy garu, O edrych i lawr
a saf wrth fy ngwely nes dyfod y wawr.

Tyrd, Iesu, i’m hymyl, ac aros o hyd
i’m caru a’m gwylio tra rwyf yn y byd;
bendithia blant bychain pob gwlad a phob iaith,
a dwg ni i’th gwmni ar derfyn ein taith.













